
BOSNA I HERCEGOVINA 

FEDERACIJA BOSNE I HERCEGOVINE 

ZENIČKO DOBOJSKI KANTON 

OPĆINSKI SUD U TEŠNJU 

Broj: 39 0 K 077990 25 K 

Dana: 02.07.2026. godine 

 

U IME FEDERACIJE BIH! 

 

 Općinski sud u Tešnju, sudija Bekrić Hidajeta, uz sudjelovanje zapisničara Alisa 

Šabanović u krivičnom predmetu optuženog U. E. zvani „E., zbog krivičnog djela „Teška 

tjelesna ozljeda“ iz člana 172. stav 1.  Krivičnog zakona Federacije Bosne i Hercegovine, 

povodom optužnice Kantonalnog tužilaštva ZE-DO kantona Zenica broj T04 0 KT 0051917  

23 od  01.07.2025. godine, nakon održanog javnog pretresa u prisutnosti tužitelja Kantonalnog 

tužilaštva ZE-DO kantona Delić Redže,  optuženog, i  branioca Bošnjak Berine Advokata iz 

Jelaha, dana 02.07.2026. godine donosi sljedeću: 

 

 

P R E S U D U 

 

 Optuženi  

 

U. E., zv. „E.“, sin M. i majke Z. rođene D., rođen ... godine u T., sa prebivalištem u M. broj 

... Općina T. sa trenutnim boravkom na adresi R. T. ... SAD, pismen, sa završenom srednjom 

školom, po zanimanju zavarivač, neoženjen, srednjeg imovnog stanja, po narodnosti Bošnjak, 

državljanin BiH, JMB: ..., neosuđivan, 

 

Kriv je 

što je, 

dana 25.12.2022. godine, oko 02:00 sati, na području općine U., kada se nalazio u 

ugostiteljskom objektu „P. R.“, koji se nalazi u mjestu Ž., prišao licu B. I. koji se tu nalazio sa 

svojim društvom, istom zadao udarac rukom u predjelu lica, tačnije nosa, usljed kojeg udarca 

je I. pao na tlo, iako je bio svjestan da takvim svojim postupanjem može teško tjelesno 

ozlijediti B. I., što je i htio, kojom prilikom je B. I. zadobio teške tjelesne povrede u vidu 

preloma luka desne jagodične kosti bez dislokacije, više komadnog preloma gornje viličnog 

sinusa sa unutrašnje, vanjske i prednje strane sa dislokacijama, preloma nosnih kostiju sa 

dislokacijom, nagnječno-razderotinske rane korijena nosa i nagnječenja i krvnog podliva desne 

strane lica,   

 

dakle, drugog teško tjelesno ozlijedio, 

 

čime je počinio krivično djelo teška tjelesna ozljeda iz člana 172. stav 1. KZ F BiH pa se 

primjenom istih zakonskih odredaba te odredaba člana 49. i 62. Krivičnog Zakona Federacije 

Bosne i Hercegovine, izriče  

UVJETNA OSUDA 

 

kojom se optuženom za počinjeno krivično djelo utvrđuje kazna zatvora u trajanju od 6 (šest) 

mjeseci i istovremeno određuje da se ista neće izvršiti ukoliko optuženi u roku od 1 (jedne) 

godine dana, a računajući od dana pravosnažnosti presude ne počini novo krivično djelo.   

 

 Optuženi se obavezuje na plaćanje troškova krivičnog postupka u iznosu od  

194,47 KM, u roku od  30 dana od dana pravosnažnosti presude  

Oštećeni Blažević Ivan sa imovinsko pravnim zahtjevom upućuje na parnični postupak  

 

 

O b r a z l o ž e n j e 

 

 Kantonalno tužilaštvo ZE-DO kantona Zenica optužnicom T04 0 KT 0051917 23 od 

01.07.2025. godine, optužilo je H. E.  zbog krivičnog djela Teška tjelesna ozljeda iz člana 172. 

Krivičnog zakona Federacije Bosne i Hercegovine, počinjenog na način, vrijeme i mjesto kako 

je to pobliže opisano u optužnici, temeljeći optužbu na dokazima koji su prikupljeni u istrazi i 

predloženi u optužbi. 

 

 Sudija za prethodno saslušanje ovog suda potvrdio je navedenu optužnicu dana 

03.07.2025. godine. 

 

 Na ročištu za izjašnjenje o krivnji optuženi, nakon što je u smislu odredaba člana 13. 

ZKP-a poučeni o svojim pravima izjavio je da poriče krivnju pa je i zakazana statusna 

konferencija, a nakon toga i glavni pretres.  

 

 Tokom glavnog pretresa Kantonalni tužilac ostaje u cijelosti kod navedene optužnice, 

te je predložio provođenje dokaza iz optužnice. 

Branilac optuženog u uvodnom izlaganju izjavio je da je optuženi spreman priznati krivnju po 

ovoj optužnici pa nakon toga i optuženi je izjavio da je shvatio sadržaj optužnice, da zna sta 

znaci priznanje krivnje, da priznanje krivnje niko ga nije nagovorio, prisilio niti na bilo koji 

način uticao  na njega te je izjavio da priznaje krivnju po ovoj optužnici.  

 

Nakon priznanja optuženog Kantonalni tužilac je uložio u spis a sud izvršio uvid u slijedeće 

dokaze : zapisnik o ispitivanju osumnjičenog U. E. PS Usora broj: 08-02-11/3-05/23 od 

17.01.2023. godine, zapisnik o saslušanju svjedoka oštećenog B. I. PS Usora broj: 08-02-11/3- 

01/23 od 03.01.2023. godine, zapisnik o saslušanju svjedoka oštećenog G. M. PS Usora broj: 

08-02-11/3-101/22 od 25.12.2022. godine, zapisnik o saslušanju svjedoka oštećenog N. K.  PS 

Usora broj: 08-02-11/3-102/22 od 25.12.2022. godine, zapisnik o saslušanju svjedoka 

oštećenog M. J. PS Usora broj: 08-02-11/3-103/22 od 25.12.2022. godine,  zapisnik o 

saslušanju svjedoka oštećenog K. A. PS Usora broj: 08-02-11/3-107/22 od 28.12.2022. godine, 

zapisnik o saslušanju svjedoka oštećene K. A. PS Usora broj: 08-02-11/3-02/23 od 03.01.2023. 

godine, zapisnik o saslušanju svjedoka oštećene H. E. PS Usora broj: 08-02-11/3-04/23 od 

11.01.2023. godine zapisnik o saslušanju svjedoka K. F. PS Usora broj: 08-02-11/3-09/23 od 

25.01.2023. godine, nalaz i mišljenje vještaka Mujić dr. Hasiba od 26.06.2025. godine i dokazi 

navedeni u tački 3. optužnice. Da se pročita i izvrši uvid u: medicinsku dokumentaciju na ime 

B. I., fotodokumentaciju PS Usora broj: 25/22 sa datumom izrade od 26.01.2023. godine i 

datumom fotografisanja od 25.12.2022. godine, izvod iz kaznene evidencije za osumnjičenog 

U. E. PU Doboj od 18.01.2023. godine i troškovnik ovog tužiteljstva od 01.07.2025. godine, 

te da se osumnjičeni obaveže na plaćanje troškova koje je ovo tužiteljstvo imalo.  

 

 Priznaje optuženog je u potpunom skladu sa navedenim dokazima pa pošto je optuženi 

tokom glavnog pretresa izjavio da priznaje krivnju, da je svjestan svih posljedica i obaveza 

koje proističu iz priznanja krivnje, a u spisu postoji dovoljno dokaza o krivnji optuženog, to je 

sud i prihvatio priznanje optuženog. 

 

 Iz provedenih dokaza i priznanja krivnje optuženog sa sigurnošću je utvrđeno da je 

optuženi U. E. počinio radnje opisane u izreci ove presude, odnosno da je dana 25.12.2022. 

godine oko 02,00 sati u ugostiteljskom objektu P. R. u mjestu Ž. prišao B.I. koji se tu nalazio 

sa svojim društvom i istom zadao udarac rukom u predjelu lica ( tačnije nosa) uslijed kojeg 

udarca je I. pao na tlo, kojom prilikom je isti zadobio tjelesne povrede u vidu preloma luka 

desne jagodične kosti bez dislokacije, višekomarnog preloma gornje viličnog sinusa sa 

unutrašnje, vanjske i prednje strane sa dislokacijama, preloma nosnih kostiju sa dislokacijom, 

nagnječno- razderotinske rane korijena nosa i nadgnječenja i krvnog podliva desne strane lica.  

Prema nalazu i mišljenju vještaka Mujić dr. Hasib stalni sudski vještak za područje F 

BIH , oblast medicina, pod-oblast ortopedija-traumatologija  ove povrede mogu da čine jednu 

cjelinu i kvalifikuju se kao teška tjelesna povreda( detaljnije opisano u nalazu i mišljenju 

vještaka)  

 

Kako krivično djelo teške tjelesne povrede iz člana 172. stav 1. KZFBIH čini onaj ko 

drugog teško tjelesno ozljedi ili mu zdravlje teško naruši, a tokom postupka dokazano da je 

optuženi zadavanjem direktnog udarca  šakom u predjelu lica i nosa oštećenom nanio tešku 

tjelesnu povredu (detaljno opisano u nalazu i mišljenju vještaka), odnosno utvrđeno je da 

postoji uzročno posljednična veza radnje izvršenja ( zadavanje direktnog udarca) i posljedice 

( teška tjelesna povreda) to se u radnjama optuženog stiču sva bitna obilježja krivičnog djela 

teška tjelesna ozljeda iz člana 172. stav 1. KZ F BIH. 

   

Psihički odnos optuženog prema poduzetim radnjama i nastaloj posljedici je takav da 

je  optuženi bio svijstan i htio izvršenje ovog djela odnosno da je optuženi ovo djelo učinio sa 

direktnim umišljajem, a što proizilazi iz činjenice da je svaki prosječan čovjek pa tako i 

optuženi  svjestan da ljudsko lice a posebno predio nosa izuzetno osjetljiva regija sastavljena 

od sitnih kostiju i hrskavice i da snažan udarac u taj dio tijela može uzrokovati teške  tjelesne 

ozljede ( prelomi sa dislokacijama), pa kako je optuženi prišao oštećenom i udario ga direktno 

u nos, a  uračunivost optuženog nije ničim dovedena u pitanje to se u njegovim radnjama sticu 

sva bitna obilježja krivičnog djela Teške tjelesne ozljede te je sud optuženog i oglasio krivim 

i osudio kao u izreci ove presude.  

 

 Prilikom odlučivanja o vrsti i visini krivično pravne sankcije, sud je cjenio na strani 

optuženog sve okolnosti koje su od značaja za odmjeravanje kazne. Od olakšavajućih 

okolnosti kod optuženog sud je cijenio da je optuženi neosuđivan, da je priznao krivnju na 

početku glavnog pretresa, da je pokazao iskreno kajanje, te  da će se kloniti ovakvih i sličnih 

situacija, dok otežavajućih okolnosti na strani optuženog nije bilo, pa je uvjerenje suda da se i 

sa uvjetnom osudom kao mjerom upozorenja koja predstavlja pretnju kaznom u cjelosti može 

postići opšta svrha krivičnih sankcija, a u okviru iste svrha kažnjavanja, te svrha uvjetne osude, 

pa je optuženom izrekao uvjetnu osudu kojom mu je utvrdio kaznu zatvora u trajanju od 6 

(šest) mjeseci i istovremeno odredio da se ista neće izvršiti ukoliko optuženi u roku od 1 ( 

jedne)  godine dana računajući od dana pravosnažnosti ove presude ne počini novo krivično 

djelo.  

 

Oštećeni je izjavio da je zainteresovan za krivično gonjenje i da postavljanje imovinsko 

poravni zahtjev, da mu liječenje još uvijek traje, pa kako u spisu nema dovoljno dokaza o visini 

materijalne i nematerijalne štete pričinjene ovim  krivičnim djelom to je sud oštećenog B. I. sa 

imovinskim pravnim zahtjevom uputio na parnični postupak. 

 

 

 U smislu odredaba člana 202. stav 1. ZKP F BiH sud je optuženog obavezao na 

plaćanje troškova krivičnog postupka u iznosu od 194,47 KM a koji troškovi se odnose na 

troškove vještačenja 94,47 KM,  i sudskog paušala u iznosu od 100,00 KM  

 

Navedene troškove krivičnog postupka optuženi je dužan platiti u roku od 15 dana od dana 

pravosnažnosti presude.  

 

 

            Na osnovu svega navedenog odlučeno je kao u dispozitivu ove presude. 

 

 

 

PRAVNA POUKA:                                                                              SUDIJA 

Protiv ove presude dozvoljena je žalba                                            Bekrić Hidajeta 

Kantonalnom sudu u Zenici u roku  

od 15 dana od dana prijema presude. 

 
 


